
O‘zbekiston Respublikasi oliy ta’lim, fan va innovatsiyalar vazirligining
“O‘zbekiston Respublikasi Prezidentining 2023-yil 4-iyuldagi PQ-200 qarori
ijjrosini ta’minlash to‘grisi"dagi 2024-yil 18-yanvarda tasdiglangan 16-sonli
buyrug‘iga 1-ilovasidagi 2024-yilda xalgaro miqyosida o‘tkaziladigan ilmiy va
ilmiy texnik tadbirlar rejasi asosida Toshkent davlat o‘zbek tili va adabiyoti
universitetida 2024-yilning 16-aprelida “O‘zbek tilining xorijda o‘qitilishi: ta’lim
nazariyasi va amaliyoti” Xalqaro ilmiy-amaliy onlayn anjumani o‘tkazildi.

Mazkur ilmiy maqolalar to‘plamida Xalgaro ilmiy-amaliy konferensiyasi
materiallari jamlandi, maqolalarda o‘zbek tilining xorijiy til sifatida o‘qitishda
go‘llanayotgan va foydalanish mumkin bo‘lgan zamonaviy metodik yondashuvlar,
axborot va pedagogik texnologiyalar yoritib berilgan. To‘plamdan dunyo bo‘yicha
o‘zbek tilidan dars beradigan taniqli olimlar, metodistlar, o‘gituvchilar bilan bir
qatorda ToshDO‘TAU iqtidorli talabalarining maqolalari ham o‘rin olgan.

To‘plam til va adabiyot ta‘limi bilan shug‘ullanuvchi professor-o‘qituvchilar,
shu sohaning tadqiqotchilari, magistrant va talabalarga mo‘ljallangan.

G.Asilova - pedagogika fanlari doktori (DSc), professor
G.Norimova - filologiya fanlari nomzodi, dotsent

S.Muhamedova, N.Musulmanova, X.Kadirova, 0.Abduhakimova, Y.Shirinova,
O.Turakulova, D.Elova, G.Iskandarova, Y.Do‘smurodova

Mazkur to‘plam matni Alisher Navoiy nomidagi Toshkent davlat o‘zbek tili va
adabiyoti universiteti Kengashining 2024-yil 25-apreldagi 9-sonli majlisida
muhokama qilinib, nashrga tavsiya qilingan.

[zoh: Maqolalarning ilmiy saviyasi uchun mualliflar o‘zlari mas’uldirlar.

O‘ZBEK TILI MASHG'ULOTLARIDA ADABIY O‘QISH KO‘NIKMALARINI
RIVOJLANTIRISHNING AMALIY JIHATLARI

Okila Turakulovat

Annotatsiya. Mazkur maqolada O‘zbek tili mashg‘ulotlarida adabiy o‘qish
ko‘nikmalarini rivojlantirishda ayrim metodik tavsiyalar, adabiy o‘qish
ko‘nikmalarini rivojlantirishda matn bilan ishlashning amaliy jihatlari ko‘rsatib
berilgan.

Kalit sozlar: Ozbek tili adabiy o‘qish, matn, metod, matn xususiyatlari,
0'qish, soz boyligi, 0°qib tushunish.

Annotation. This article provides some methodological recommendations for
developing literary reading skills in Uzbek language classes, practical aspects of
working with text to develop literary reading skills.

Key words: uzbek language, literary reading, text, method, text features,
reading, vocabulary, reading comprehension.

Til millat ko‘zgusi, g'ururi, tafakkur manbaidir. Buyuk ma'rifatparvar
bobomiz Abdulla Avloniy “Har bir millatning o‘zligini ko‘rsatadurg‘on oyinai
hayoti til va adabiyotidur. Milliy tilni yo‘qotmak, millat ruhini yo‘qotmakdur”, -
deb ta’kidlaydi. [1,160].

Darhagqiqgat, til har bir millatning, xalgning ma’naviyatini, madaniyatini
ko‘rsatuvchi ko‘zgudir. 2019-yil 21-oktyabrdagi “O‘zbek tilining davlat tili
sifatidagi nufuzi va mavqeyini tubdan oshirish chora-tadbirlari to‘g‘risida”gi
Farmondan kelib chiqqan holda o‘quvchilarga zamon talablariga mos ravishda
o‘gitishning eng qulay va zamonaviy metodlari to‘g'risida bilim berish, bo‘lg‘usi
fan o‘qituvchisining kasbiy faoliyatiga doir dastlabki bilim, konikma va
malakalarni shakllantirish, ularga qo‘yiladigan kasbiy talablar asosida mazkur
fanni zamon talablari darajasida o‘qitishning samarali metodlari, shakl va usullari
haqidagi nazariy bilimlarni o‘zlashtirishini ta’'minlash masalalari dolzarb
vazifalardan bo‘lib qolmoqda.

O‘quvchilarga tilni o‘qitish orqali shu til bo‘yicha egallanadigan nutqiy
faoliyatning asosiy to‘rt turi: nutqgni tinglab tushunish, gapirish, o‘qish va yozish
amallari bo‘yicha har bir sinfda taqozo etiladigan malaka va ko‘nikmalar
me’yorini rivojlantirish, bunda o‘qishda, mehnat jarayonida va oilada, jamoat

joylarida yuzaga keladigan turli nutqiy vaziyatlarda mustaqil ravishda fikr
almasha olish va fikr bayon eta bilish, eshitilgan materialni idrok etish,
shuningdek, yozma manbalarni o‘qish orqgali axborot olish, vogea-hodisalarga oz
munosabatini bildirish tarzida muloqotga kirishish malakasini egallab borish
dinamikasi nazarda tutiladi.

O‘zbek tili mashg‘ulotlarida bolalarda ijodiylik, mustaqil fikrlash, ijodiy fikr
mahsulini nutq sharoitida mos ravishda og‘zaki va yozma shakllarda to‘g‘ri ravon
ifodalash, adabiy o‘qgish ko‘nikmalarini rivojlantirish:

O  1.So‘zboyligini oshirish va boyitish

O  2.Mustagqil fikrlash, ijodiy tafakkurni rivojlantirish

O  3.Nutqiy mahoratni shakllantirish

O  4.Mustaqil matn yaratish malakasiga ega bo‘lish.

Darsda amaliy faoliyatga qancha ko‘p e’tibor berilsa, samaradorlik shuncha
yugori bo‘ladi. Amaliylikni ta’'minlash esa muammoli o‘qitish usullaridan unumli
foydalanishni, darsda gayta xotirlash, gisman izlanuvchanlik va izlanuvchanlik

metodlari orasida mutanosiblik bo‘lishini, darslarni "Topgqirlar bellashuvi", "Sirtqi
sayohat”, "Bahs -munozara", "Ertak"” singari turli giziqarli shakllarda tashkil
etishni, ta’lim jarayonida didaktik o‘yinlardan unumli foydalanishni taqozo etadi.

O‘quvchini ana shunday amaliy jarayonlarga kirita olish esa, nafaqat
grammatika, balki o‘qib tushunish, ya’'ni adabiy o‘qish jarayoni bilan ham uzviy
bog‘liglikni tashkil qgiladi.

Kitob o‘qish ko‘p insonlarga xos bo‘lgan qiziqish orqali yuzaga keluvchi,
bilim olishning eng samarali yo‘li, ma’naviyat o‘chog‘idir. Umuman olganda o‘qish
bu alohida hodisa.

O  Mazmunni (axborotni) yozma matndan olishga qaratilgan nutq
faoliyatining turi - o ‘qish demakdir.

o O‘gish -matnni idrok qilish, uni tushunish va talgin qilishni o0’z ichiga
oladi va idrok darajasi o‘quvchining o'qish tajribasi va adabiy saviyasi bilan
belgilanadli.

O  O‘gishning yuqori darajasi ijodiy his-tuygular, yangi haqgigatni
yaratish, muallif bilan muloqot qilish gobiliyati bilan ajralib turadi.

S.N.Plotnikov o‘spirin yoshidagi bolalarda o‘qishni rivojlantirish uchun
quyidagi mezonlarni belgilaydi:

O - bolalarda kitobga gadriyatli munosabatni yaratish jarayoni;

O - o'giganlariga hissiy munosabatda bo‘lish qobiliyati;

O - badiiy matnni estetik jihatdan his qilish imkoniyatlari;

O - o‘quvchilarda o‘qish ehtiyojlarini shakllantirish. [3, 46-58].

Ma'lumki, Prezidentimizning 2017-yildagi adabiy o‘qish jarayoniga bog'liq
qarorlariga muvofiq ta'lim o‘zga tilda olib boriluvchi maktablarda o‘zbek tili
mashg‘ulotlarida adabiy o‘gish ko‘nikmalarini rivojlantirishga e’tibor garatildi.
Adabiy o‘qishga ajratilgan soatlarda o‘quvchining nutqi ravon bo‘lishi, o‘zbek
adabiyoti bilan, shuningdek, o‘zbek madaniyati, uning tildagi chinakam jozibasi
bilan tanishtirish uchun imkoniyat yaratildi.

O‘qgish uchun matn tanlash muhim!

O‘qishga mo'‘ljallangan matn mazmuniga quyidagi talablar qo‘yiladi:

1)  Matnning tarbiyaviy ahamiyati bo‘lishi, til o‘rgatish magsadlaridan
biri tarbiyalashdir, jamiyat axloq qoidalarini singdirish,ma’naviy (axloqiy)
tarbiya berishga qaratilgan matnlar tanlanadi;

2) O‘quvchining hayotiy bilimini oshirish, ya’ni dunyoqarashini boyitishga
xizmat qiladigan matnlar saralanadi.

3) O‘gishga tavsiya etiladigan matnning mazmuni ilmiy jihatdan sifatli, ya’'ni
undagi ma’'lumotlar voqelikni aks ettiradigan bo‘lishi kerak. O‘quvchiga
qandaydir faraziy yoki taxminiy ma’lumotlarga asoslangan matnlar o‘qitilmaydi.

4) Tanlanayotgan matn o‘quvchi yoshiga mos tushishi talab etiladi. O‘quvchi
ehtiyojini qondirish kerak.

5) Matn mazmuni o‘quvchining ma’'naviy saviyasiga muvofiq bo‘lishi, bilish
va hissiy talablariga javob berishi kerak.

Yugori sinflarga quyidagi matnlarni o‘qish uchun tavsiya qilish mumkin:

- badiiy adabiyotdan saralangan matnlar;

- tengdoshlar, do‘stlik, muhabbat haqgida fikr uyg‘otadigan muammoli
matnlar;

- mazmunan jozibador (yumor, sarguzasht, detektiv, hazil, fantastik)
matnlar;

- Tarixiy ma’lumotlar beradigan, kashfiyotlar va sayohatlarga oid
“Bilasizmi...?” toifasidagi matnlar;

- Matn mazmuni boshqga o‘quv predmetlarining materialini bevosita
takrorlamasligi;

Matn bilan ishlashning uch bosqichi tadqiq qilingan:

Birinchi - matn oldi tayyorlov mashqglarida leksik grammatik material va
o‘qish texnikasi o‘zlashtiriladi.

Ikkinchi - matnni o‘qib tushunishga qaratilgan bo‘lib, axborot olish va
tushunganlikni tekshirish mashgqlarini o'z ichiga oladi.

Matndan keyingi bosqichda uning leksikasi va axboroti asosida gapirish,
o‘stirish bo‘yicha mashqglar o‘tkaziladi.

Demak, adabiy o‘qish jarayoni uchun matn xususiyatlari muhim sanaladi.
Bugungi kunda darsliklarda mavjud matnlarni tahlil gilgan holda zamon
talablaridan kelib chigqan holda yangi matnlar yaratish, o‘zbek adabiyotida
mavjud bo‘lgan eng sara asarlardan namunalar berish ham muhim sanaladi.
Jumladan, bugungi kunda bolalar adabiyotida samarali ijod qilib kelayotgan
Sa’dullo Quronovning “Koinot javohiri” asaridan olinib, 7-sinf o‘quvchilariga
Grammatik mashglar orqali taqdim qilingan ushbu parchada yuqoridagi
fikrlarimiz isbotini dalilladik.

“Ruzvelt xonasida” matni ustida ishlash.

Savol va topshiriq quyidagicha:

- Matn orqali anglagan kichik tushunchangizni ayting.

- Matnda ismlari keltirilgan gahramonlarni taniysizmi?.

Eng samarali usullardan biri - bu “Muammoli vaziyat” metodi. Bunda,
o‘quvchilar berilgan matnni o‘giydilar, mulohaza giladilar va undan hukm hamda
xulosalar chiqaradilar.

Xulosa qilib aytganda, o‘zbek tili mashg‘ulotlarida adabiy o‘gish
ko‘nikmalarini rivojlantirish asosida o‘quvchilarda badiiy matnni estetik jihatdan
his qilish ko‘nikmasi shakllanadi, o‘giganlariga hissiy munosabatda bo'lish
qobiliyati rivojlanadi. Bu esa, ijodiy yondashuvni, izlanuvchanlikni oshiradi.

